
PROFIL KEUSAHAWANAN

Pada semester 1 2018/2019 saya telah mengambil subjek WUS101 iaitu teras
keusahawanan untuk menambahkan pengetahuan saya tentang dunia perniagaan. Pada cuti
pertengahan semester, saya dikehendaki mencari seorang usahawan untuk ditemu bual
mengenai perniagaan yang dijalankan oleh responden saya. Saya telah bertemu dengan seorang
usahawan di kampung saya yang bernama Cik Nur Syahira binti Abd Halim. Beliau
menjalankan perniagaan makanan seperti takoyaki, pianam, tortiwrap, dan lain-lain lagi. Beliau
menjalankan perniagaannya hanya di rumah tanpa membuka kedai. Walaupun beliau hanya
melakukan perniagaan di rumah tetapi tempahan dari orang ramai sangat memberi keuntungan

kepada beliau.

Setiap individu yang terlibat dalam perniagaan mempunyai faktor-faktor yang mendorong
mereka untuk terlibat dalam dunia perniagaan. Antara faktor yang mendorong Cik Nur Syahira
ialah minat yang mendalam untuk berniaga. Beliau mula meminati perniagaan pada umur 13
tahun kerana beliau melihat ibu saudaranya menjalankan perniagaan menjual alatan kosmetik.
Dari situlah beliau minat untuk berniaga dan beliau menjadi ahli koperasi di sekolah untuk
mencari pengalaman dalam dunia perniagaan. Selain itu, perniagaan yang dilakukan oleh
beliau hanya menggunakan kos yang rendah. Hal ini dikatakan demikian kerana, responden
tidak perlu untuk membuka kedai dan mengeluarkan duit untuk membayar sewa kedai kerana
responden boleh menjalankan perniagaan di rumah sahaja. Kos untuk membeli barang pada
awal perniagaan adalah sedikit tetapi akan mendapat modal yang banyak jika banyak tempahan
dari orang ramai. Dengan kos yang rendah, responden tidak perlu mengeluarkan duit yang

banyak sehingga RM 1000 dan ke atas.

Setelah 2 tahun perniagaan yang dijalankan, beliau mampu membeli barang kemas seperti
rantai dan gelang tangan untuk dirinya sendiri. Seterusnya, beliau juga membantu ayahnya
untuk memperbesarkan rumah yang dirancang sejak dahulu lagi. Dengan pendapatan yang
lumayan daripada perniagaan yang beliau jalankan, beliau mampu memenuhi keperluan dan

kehendak dirinya sendiri tanpa menggunakan duit daripada ibu bapanya.

Nasihat beliau kepada semua usahawan baru ialah janganlah takut untuk menceburi bidang
perniagaan kerana bidang perniagaan merupakan 9/10 daripada punca rezeki. Jika kita teruskan

berusaha kita, kita akan berjaya pada masa akan datang.

